
«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ առաջարկությունների
	[bookmark: _Hlk167963355]1. ՀՀ էկոնոմիկայի նախարարություն
	24.05.2024թ.

	13. 
	01/9879-2024

	Հարկային վարչարարության խստացմանն ուղղված շարունակական օրենսդրական փոփոխությունները մեր գնահատմամբ բացասական ազդեցություն ունեն գործարար և ներդրումային միջավայրի վրա։ Ավելին, հարկային վարչարարության խստացման ուղղված քաղաքականությունը հավելյալ խոչընդոտներ է ստեղծում գործարարների համար և ուղղակիորեն վտանգում է վերջիններիս տնտեսական գործունեության իրականացման ողջ գործընթացի արդյունավետությունը։ 
Միաժամանակ, Նախագծի հիմնավորմամբ ներկայացված է, որ տարեկան ֆինանսական հաշվետվությունների աուդիտի միջին արժեքը կազմում է 6 մլն դրամ, հետևաբար կազմակերպությունների որոշ շրջանակի համար նախընտրելի է ենթարկվել վարչական պատասխանատվության՝ ընդամենը 500 հազար դրամի չափով, քան ապահովել օրենքի պահանջները, այն է՝ ֆինանսական հաշվետվությունները ենթարկել պարտադիր աուդիտի։
Եվ այս առումով, մեր գնահատմամբ, նախատեսվող վարչական պատասխանատվության չափերը ըստ էության չեն լուծելու հիմնավորմամբ ներկայացված խնդիրները, քանի որ ինչպես ցույց են տալիս փաստացի հրապարակման արդյունքները նշված կազմակերպությունների ավելի քան 30%-ը http://www.azdarar.am ինտերնետային կայքում առհասարակ որևէ տեղեկատվություն չի հրապարակել, ինչը նշանակում է, որ բացի հիմնավորմամբ ներկայացված ֆինանսական հաշվետվությունների աուդիտի բարձր արժեքից, կարող են լինել կազմակերպությունների կողմից ֆինանսական հաշվետվությունները չհրապարակելու այլ պատճառներ ևս։
Հետևապես, տվյալ դեպքում առաջարկում ենք տնտեսավարողների հետ կազմակերպել հանդիպում՝ հիմնավորմամբ ներկայացված խնդրո առարկա հարցերը քննարկելու, իրական պատկերը բացահայտելու և արդյունքների հիման վրա լուծումներ գտնելու նպատակով։
Հայտնում ենք նաև, որ Էկոնոմիկայի նախարարությունը պատրաստակամ է մասնակցելու հարցի վերաբերյալ հետագա քննարկումներին։
	Ընդունվել է ի գիտություն:
Հարկ է նշել, որ Նախագծով առաջարկվող փոփոխությունները չեն առնչվում հարկային վարչարարությանը:
Միաժամանակ հայտնում ենք, որ պարտադիր աուդիտի պահանջ սահմանող «Հաշվապահական հաշվառման մասին» օրենքի նախագծի քննարկումների, ինչպես նաև օրենքն ուժի մեջ մտնելու պահից մինչ օրս պարտադիր աուդիտի պահանջը վերանայելու առաջարկություններ չեն ստացվել, ինչը ևս մեկ անգամ գալիս է ապացուցելու, որ այդ պահանջը հիմավոր է և նպաստում է գործարար և ներդրումային միջավայրի բարելավմանը:
Ինչ վերաբերում է օրենքով սահմանված պահանջը չկատարելու պատճառաբանություններին, ապա դրանք որպես կանոն հետապնդում են առանձին կազմակերպությունների շահերը:

	2. ՀՀ Կենտրոնական բանկ
	06.06.2024թ․

	
	15.1-07/383-24

	[bookmark: _Hlk170827966]Համաձայն «Հաշվապահական հաշվառման մասին» օրենքի (այսուհետ՝ Օրենք) 4-րդ հոդվածի 2-րդ մասի՝ բանկերի, վարկային կազմակերպությունների, գրավատնային գործունեություն իրականացնող կազմակերպությունների, վճարահաշվարկային կազմակերպությունների, ներդրումային ընկերությունների, կարգավորվող շուկայի օպերատորի, կենտրոնական դեպոզիտարիայի, ապահովագրական ընկերությունների, վերաապահովագրական ընկերությունների, ապահովագրական բրոքերային կազմակերպությունների, ներդրումային ֆոնդերի կառավարիչների համար հաշվապահական հաշվառման ոլորտում կարգավորման գործառույթներ իրականացնող մարմինը Կենտրոնական բանկն է՝ քաղաքականություն իրականացնող մարմնի հետ համատեղ, իսկ Օրենքի 10-րդ հոդվածի 3-րդ մասի համաձայն՝ բանկերի, վարկային կազմակերպությունների, վճարահաշվարկային կազմակերպությունների, ներդրումային ընկերությունների, ներդրումային ֆոնդի կառավարչի, ապահովագրական ընկերությունների, վերաապահովագրական ընկերությունների և ապահովագրական բրոքերային կազմակերպությունների գլխավոր հաշվապահ աշխատելու համար, ի լրումն Օրենքի հոդվածի 1-ին մասով սահմանված պահանջների, Կենտրոնական բանկը կարող է սահմանել լրացուցիչ պահանջներ:
Բացի այդ, Կենտրոնական բանկի կողմից վերահսկվող և լիցենզավորվող կազմակերպությունների կողմից ֆինանսական հաշվետվությունների չներկայացնման կամ դրանք չհրապարակման, ֆինանսական հաշվետվությունները կամ ֆինանսական հաշվետվությունների հրապարակման ինտերնետային կայքի հղումը (հասցեն) չտրամադրման, ինչպես նաև համապատասխան կազմակերպությունում աշխատող գլխավոր հաշվապահի կողմից օրենսդրությամբ սահմանված պահանջներին չբավարարման համար համապատասխան օրենսդրությամբ արդեն իսկ սահմանված են պատասխանատվության միջոցներ՝ համապատասխան ոլորտը կարգավորող օրենսդրությամբ:
Վերոգրյալը նկատի ունենալով՝ Նախագիծն անհրաժեշտ է խմբագրել՝ նախատեսելով դրույթ, որի համաձայն այն չի տարածվի Կենտրոնական բանկի կողմից լիցենզավորվող և վերահսկվող սուբյեկտների վրա:
	Չի ընդունվել:
«Հաշվապահական հաշվառման մասին» օրենքով (այսուհետ՝ Օրենք) սահմանվում են հաշվապահական հաշվառումը վարելու, ֆինանսական հաշվետվությունները պատրաստելու և ներկայացնելու ընդհանուր կանոնները, որոնք չպահպանելու համար պատասխանատվության միջոցները սահմանված են Վարչական իրավախախտումների վերաբերյալ ՀՀ օրենսգրքով:
Ընդ որում, Նախագիծը չի սահմանում վարչական պատասխանատվության նոր միջոցներ, այլ նպատակու ունի կանոնակարգել նախատեսված և տարիներ շարունակ գործող վարչական պատասխանատվության չափը:
ՀՀ կենտրոնական բանկը ի լրումն Օրենքով սահմանված պահանջների կարող է սահմանել լրացուցիչ պահանջներ՝ համապատասխան ոլորտը կարգավորող իրավական ակտերով, ուստի կարծում ենք համապատասխան ոլորտը կարգավորող իրավական ակտերով պետք է սահմանվի լրացուցիչ պահանջները խախտելու համար պատասխանատվությունը:


	3. ՀՀ պետական եկամուտների կոմիտե
	21.05.2024թ.

	14. 
	01/3-4/31461-2024

	Նախագծի 2-րդ հոդվածով խմբագրվող` Վարչական իրավախախտումների վերաբերյալ օրենսգրքի 16913-րդ  հոդվածի 1-ին մասում՝ «Հանրային հետաքրքրություն ներկայացնող» բառերից առաջ առաջարկվում է լրացնել «Հաշվապահական հաշվառման մասին» օրենքով սահմանված» բառերը՝ հաշվի առնելով, որ օրինակ՝ միջին կազմակերպության վերաբերյալ սահմանում տրված է նաև «Փոքր և միջին ձեռնարկատիրության պետական աջակցության մասին» օրենքով։ 
Նույն հոդվածով նախատեսվում է պատասխանատվություն  սահմանել հանրային հետաքրքրություն ներկայացնող, խոշոր, միջին, ինչպես նաև Կառավարության սահմանած հանրային հատվածի կազմակերպություններում աշխատող գլխավոր հաշվապահի կողմից օրենսդրությամբ սահմանված պահանջներին չբավարարելու դեպքում: Դրա հետ կապված՝ հարկ ենք համարում նշել, որ հանրային հետաքրքրություն ներկայացնող կազմակերպության, խոշոր կազմակերպության և միջին կազմակերպության գլխավոր հաշվապահին ներկայացվող պահանջները սահմանված են «Հաշվապահական հաշվառման մասին» ՀՀ օրենքով, իսկ Հայաստանի Հանրապետության կառավարության սահմանած կազմակերպություններում գլխավոր հաշվապահին ներկայացվող պահանջները` «Հանրային հատվածի կազմակերպությունների հաշվապահական հաշվառման մասին» ՀՀ օրենքով:
Հաշվի առնելով վերոգրյալը` իրավական որոշակիության ապահովման նպատակով առաջարկվում է նախագծի 2-րդ հոդվածով նոր խմբագրությամբ շարադրվող 16913-րդ հոդվածում հղում կատարել նշված օրենքներին: 
	Ընդունվել է, նախագիծը խմբագրվել է։


	4. ՀՀ արդարադատության նախարարություն
	23.09.2024թ.

	15. 
	/27.4/37702-2024

	1. Նախագծի 1-ին կետում օրենսգրքին կատարած հղումը անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 5-րդ մասի պահանջները, համաձայն որի՝ «Սահմանադրական օրենք չհանդիսացող օրենսգրքի լրիվ անվանումը հիշատակելիս հետևյալ հաջորդականությամբ ներառվում են օրենքի ընդունման տարին, ամիսը (տառերով), ամսաթիվը, օրենսգրքի վերնագիրը և «օրենսգիրք» բառը, եթե վերնագիրը չի ներառում այն: Սահմանադրական օրենք չհանդիսացող օրենսգրքի կրճատ անվանումը հիշատակելիս նշվում է օրենսգրքի վերնագիրը և «օրենսգիրք» բառը, եթե վերնագիրը չի ներառում այն:»։

2. Նախագծի 2-րդ հոդվածով նոր խմբագրությամբ շարադրվող 16913 հոդվածի համաձայն պատասխանատվություն է նախատեսվում կազմակերպությունում աշխատող գլխավոր հաշվապահի կողմից՝ օրենսդրությամբ սահմանված պահանջներին չբավարարելու դեպքում։ Միևնույն ժամանակ նույն հոդվածի 3-րդ մասի համաձայն՝ սույն հոդվածով սահմանված խախտումների համար վարչական պատասխանատվությունը կիրառվում է խախտումը կատարած կազմակերպության ղեկավարի նկատմամբ:
«Վարչական իրավախախտումների վերաբերյալ Հայաuտանի Հանրապետության օրենսգրքի 8-րդ հոդվածի 1-ին մասի համաձայն՝ «Վարչական իրավախախտում կատարած անձը ենթակա է պատասխանատվության իրավախախտումը կատարելու ժամանակ և վայրում գործող օրենսդրության հիման վրա:»։
Նկատի ունենալով, որ նախատեսվող փոփոխության համաձայն վարչական իրավախախտում կատարած անձը գլխավոր հաշվապահն է, ով չի բավարարում օրենսդրությամբ սահմանված պահանջներին, իսկ պատասխանատվությունը կրող սուբյեկտը՝ կազմակերպության ղեկավարը՝ գտնում ենք, որ 16913-րդ հոդվածը անհրաժեշտ է վերանայել և վերախմբագրել այնպես, որ բովանդակությունից պարզ դառնա, որ վարչական իրավախախտում կատարած անձ է հանդիսանում կազմակերպության ղեկավարը։


	Ընդունվել է, նախագիծը խմբագրվել է։




Ընդունվել է, նախագիծը խմբագրվել է։



	5. Հայաստանի աուդիտորների և փորձագետ հաշվապահների պալատ
	15.05.2024թ.

	
	ԵՆ-151

	1. Հոդված 2 Օրենսգրքի 16913-րդ հոդվածի՝ կազմակերպությունում աշխատող գլխավոր հաշվապահի կողմից օրենսդրությամբ սահմանված պահանջներին չբավարարելու վերաբերյալ 2-րդ կետը առաջակվում է  շարադրել հետևյալ բովանդակությամբ․
«2.Սույն հոդվածի 1-ին մասով սահմանված վարչական տույժ նշանակելու մասին որոշումն անբողոքարկելի դառնալուց հետո` յուրաքանչյուր հաջորդական երեսուն օրվա ընթացքում սույն հոդվածի 1-ին մասում նշված կազմակերպություններում աշխատող գլխավոր հաշվապահի կողմից օրենսդրությամբ սահմանված պահանջներին չբավարարելը` առաջացնում է տուգանքի նշանակում` սահմանված նվազագույն աշխատավարձի հազարապատիկի չափով:»:

2. Առաջարկում ենք նաև ամրագրել  այն դրույթը, որ վարչական պատասխանատվության ենթարկվող անձը կազմակերպության տնօրենն է:
	Չի ընդունվել
Ներկայացված առաջարկությունը հիմնավորման կարիք ունի:








Ընդունվել է, նախագիծը խմբագրվել է:

	6. Վարչապետի աշխատակազմի ֆինանսատնտեսագիտական վարչություն
	23.10.2024թ.

	3. 
	02/16.2/36291-2024

	1. Օրենքի նախագծի 2-րդ հոդվածով առաջարկվում է Վարչական իրավախախտումների վերաբերյալ Հայաստանի Հանրապետության օրենսգրքի 16913-րդ՝ «Հրապարակվող ֆինանսական հաշվետվությունները չորակավորված հաշվապահի կողմից ստորագրելը կամ անստորագիր ներկայացնելը»  հոդվածը շարադրել «Կազմակերպությունում աշխատող գլխավոր հաշվապահի կողմից օրենսդրությամբ սահմանված պահանջներին չբավարարելը» նոր խմբագրությամբ:  Գտնում ենք, որ 16913-հոդվածի նոր խմբագրությամբ առաջարկվող վերնագիրը և հոդվածով առաջարկվող խախտման բովանդակությունը նույնական չեն, որը չի համապատասխանում «Նորմատիվ իրավական ակտերի մասին» օրենքի 12-րդ հոդվածի 1-ին մասին,  քանի որ վերնագիրը վերաբերվում է գլխավոր հաշվապահի կողմից օրենսդրությամբ սահմանված պահանջներին չբավարարելուն, իսկ  հոդվածով առաջարկվող խախտումը վերաբերվում է սահմանված պահանջներին չբավարարող գլխավոր հաշվապահ աշխատանքի ընդունելուն: 

2. Օրենքի նախագծի 1-ին և 2-րդ հոդվածներով առաջարկվում է, որ  «Սույն հոդվածով սահմանված խախտումների համար վարչական պատասխանատվությունը կիրառվում է խախտումը կատարած կազմակերպության ղեկավարի նկատմամբ»: Գտնում ենք, որ այս առաջարկության մեջ պարզ չէ տուգանքի վճարման աղբյուրը և անհարժեշտ է հստակեցնել՝ տուգանքը վճարվելու է  կազմակերպության միջոցների, թե  կազմակերպության ղեկավարի սեփական (անձնական) միջոցների հաշվին: 


















3. Օրենքի նախագծի հիմնավորման մեջ բացակայում է, թե ինչպես են որոշվել օրենքի նախագծի 1-ին և 2-րդ հոդվածներով առաջարկվող տուգանքների մեծությունները: Նշված տուգանքների առաջարկվող մեծությունների վերաբերյալ  անհարժեշտ է հիմնավորման մեջ նշել դրանց մեծությունների հաշվարկման մեթոդը և դրա հիման վրա կատարված հաշվարկները: 

	Ընդունվել է, նախագիծը խմբագրվել է












Չի ընդունվել
Վարչական իրավախախտումների վերաբերյալ ՀՀ օրենսգրքի սուբյեկտ են հանդիսանում ֆիզիկական անձիք։
Մասնավորապես, ՎԻՎ օրենսգրքի 14-րդ հոդվածի 1-ին մասի համաձայն՝ «Պաշտոնատար անձինք ենթակա են վարչական պատասխանատվության այնպիսի վարչական իրավախախտումների համար, որոնք կապված են կառավարման կարգի, պետական ու հասարակական կարգի, բնության, բնակչության առողջության պահպանության ոլորտում սահմանված կանոնները և մյուս այն կանոնները չպահպանելու հետ, որոնց կատարման ապահովումը մտնում է նրանց պաշտոնեական պարտականությունների մեջ:»։ Վերը նշվածով պայմանավորված, բոլոր այն դեպքերում, երբ ՎԻՎ ՀՀ օրենսգիրքը վարչական պատասխանատվություն է սահմանում կազմակերպության պաշտոնատար անձի նկատմամբ, տուգանքի վճարման աղբյուրը չի նշվում, քանի որ ակնհայտ է, որ տուգանքի վճարման աղբյուրը կազմակերպության պաշտոնատար անձի սեփական (անձնական) միջոցներն են։


Ընդունվել է, նախագծի հիմնավորումը խմբագրվել է



	7. Վարչապետի աշխատակազմի իրավաբանական վարչություն
	23.10.2024

	4. 
	02/16.2/36291-2024

	     Նախագծի 2-րդ հոդվածով լրացվող՝ օրենսգրքի Հոդված 169.13-րդ հոդվածը վերնագրված է «Կազմակերպությունում աշխատող գլխավոր հաշվապահի կողմից օրենսդրությամբ սահմանված պահանջներին չբավարարելը», սակայն նշված հոդվածում կարգավորումներ են նախատեսված օրենսդրությամբ սահմանված պահանջներին չբավարարող գլխավոր հաշվապահ աշխատանքի ընդունելու համար վարչական պատասխանատվության մասին: Հետևաբար՝ նախագծի 1-ին հոդվածի վերնագիրը չի համապատասխանում նույն հոդվածի բովանդակությանը, այդպիսով՝  առաջարկվող կարգավորումը հակասում է «Նորմատիվ իրավական ակտերի մասին» օրենքի 12-րդ հոդվածի 1-ին մասի տրամաբանությանը:

	[bookmark: _GoBack]Ընդունվել է, նախագիծը խմբագրվել է

